
Annotasiya. Muxtar Auezov XX әsr qazax әdәbiyyatının böyük yazıçılarından biridir. Çoxsahәli 
yaradıcılığa malik olan yazıçının yaradıcılığında “Abay yolu” romanı xüsusi әhәmiyyәt daşıyır. Ro-
man hәm ideya-mәzmun, hәm dә dil-üslub baxımından diqqәti cәlb edir. “Abay yolu” qazax xalqı-
nın vә Abay Kunanbayevin hәyatını özündә әks etdirәn bir hәyat epopeyasıdır. Muxtar Auezov qa-
zax xalqının keçmiş tarixini, mәdәniyyәtini öyrәnmәk mәqsәdilә çoxlu mütaliә etmiş, xalqın icti-
mai-siyasi, mәdәni hәyatında baş verәn dәyişikliklәr ilә yaxından tanış olmuş, bilavasitә xalqdan 
mәlumat toplamış, qeydlәr aparmış vә nәticәdә “Abay yolu” romanını әrsәyә gәtirmişdir. 
Mәqalә M.Auezovun “Abay yolu” romanının tәhlilinә hәsr olunmuşdur. Hәmçinin mәqalәdә dünya 
әdiblәrinin “Abay yolu” haqqındakı fikirlәri vә onların qazax әdәbiyyatına olan münasibәtlәri yer 
almaqdadır. Mәqalәdә Qazax hәyatının ensiklopediyası, qazaxların dastanı sayılan әsәrin mövzu 
bәnzәrsizliyi, yalnız hәcminin genişliyi ilә deyil, hәm dә fikir gözәlliyi, mövzusunun әhәmiyyәti, 
reallığı ilә uğur qazanmasından da әtraflı söz açılır. 

Abstract. Mukhtar Auezov is one of the great poets of Kazakh literature of the 20th century. The 
novel “Abay’s Way” has a special place in writer’s multifaceted creativity. The novel attracts 
attention in terms of idea-content and language-style. “Abay’s Way” is an epopee of life that 
reflects the life of the Kazakh people and Abay Kunanbayev. In order to study past history and 
culture of the Kazakh people Mukhtar Auezov read a lot, got acquainted with the changes occurring 
in people's socio-political and cultural life, collected information directly from the public, got the 
marks and as a result he wrote the novel “Abay’s Way”.  
The article is dedicated to the analysis of the novel “Abay’s Way”. World writer’s thoughts about 
the novel “Abay’s Way” and their attitude towards Kazakh literature are also included in the article. 
In the article it is noted that the work that is considered the encyclopedia of Kazakh life and the 
saga of Kazakhs was successful not only in its content uniqueness, but also of its large volume, the 
beauty of thought, the importance of the subject and reality. 

Giriş / Introduction 
 
Qazax türklәrinin mәdәni irsinin öyrәnilmә-

si, qorunması vә tәbliğindә jurnalist, tәdqiqatçı, 
tәrcümәçi vә ictimai xadim kimi Muxtar Omar-
xan oğlu Auezovun böyük xidmәtlәri olmuşdur. 
Muxtar Auezov şifahi vә klassik әdәbiyyatın, 
habelә, Şәrq vә Qәrb әdәbi irsinin әn yaxşı әnә-
nәlәrini mәnimsәmiş, müasir qazax әdәbiyyatı-
nın әdәbi dilinin zәnginlәşmәsinә, realizmin in-
kişafına böyük töhfәlәr vermişdir. Böyük qırğız 
yazıçısı Çingiz Aytmatov dahi sәnәtkarın qazax 

әdәbiyyatının tәşәkkülü vә inkişafındakı xid-
mәtlәrini belә qiymәtlәndirmişdir: “Rus әdәbiy-
yatının inkişafında Puşkinin rolu nә qәdәr çox 
idisә, Orta Asiya vә qonşu millәtlәrin mәdәniy-
yәtinin formalaşmasında Muxtar Auezovun ro-
lu da bir o qәdәr idi” [11, s.175]. Ümumiyyәtlә, 
böyük yazıçının bәdii irsi tәkcә qazax әdәbiy-
yatının deyil, hәm dә bütün bәşәr mәdәniyyәti-
nin dәyәrli bir nailiyyәtidir. 

Muxtar Auezov 28 sentyabr 1897-ci ildә 

keçmiş Semey şәhәrindә, indiki Şәrqi Qazaxıs-
tan vilayәtinin Abay rayonu Şınqıstau şәhәrindә 
anadan olmuşdur. Uşaqlıq illәri köçәri qazax 
ailәsindә keçmişdir. Onun bir sәnәtkar kimi ye-
tişmәsindә boya-başa çatdığı mühitin vә ailәsi-
nin böyük tәsiri olmuşdur. Babası Auez oxu-
muş, әrәb vә fars dillәrini mükәmmәl bilmiş, 
türk xalqlarının әdәbiyyatına dәrindәn bәlәd ol-
muşdur. “Muxtarın atası Omarxan vә babası 
Auez dahi şair Abayın yaşadığı kәndә qonşu 
olan kәnddә yaşamış vә Abayla dost olmuşlar” 
[1, s.8]. Abay kimi bir mütәfәkkirlә qonşu 
kәnddә yaşamaq, şair uşaqları vә tәlәbәlәri ilә 
bir mühitdә böyümәk Muxtar Auezovun mәnә-
vi inkişafına sözsüz ki, müsbәt tәsirini göstәr-
mişdır.  

Demәk olar ki, çağdaş Qazax әdәbiyyatının 
qurucusu kimi qәbul edilәn Muxtar Auezov bü-
tün hәyatını Abay Kunanbayevi tanımağa, onun 
hәyat vә yaradıcılığını öyrәnmәyә hәsr etmiş-
dir. Abayın şәxsiyyәti vә sәnәti Muxtar Auezo-
vun bütün elmi vә әdәbi әsәrlәrinin әn tәmәl vә 
әn vacib mövzusunu tәşkil etmişdir. Muxtar hә-
lә uşaqkәn babasının sayәsindә әrәbcә yazmağı 
vә oxumağı öyrәnir. “Әski әlifbanı 78 yaşlı ata-
sından öyrәnmiş әdib bu әlifbanın kömәyi ilә 
qazax şairi Abay Kunanbayevin yaradıcılığı ilә 
yaxından tanış olmuş [9, s. 26], şeirlәrini әzbәr-
lәmiş, onun haqqında yazılmış bütün mәqalәlәri 
oxumağa başlamışdır. Bütün bunları öyrәnmәk-
dә yazıçının mәqsәdi öz әsәrlәrindә Abayın 
şәxsiyyәtini vә onun dövrünü әks etdirmәk ol-
muşdur. Qazax xalqını, әdәbiyyatını, mәdәniy-

yәtini dünyaya tanıdan vә әn yaxşı şәkildә tәm-
sil edәn dörd cildlik “Abay yolu” roman-epope-
yası buna aydın sübutdur. 

“Abay yolu” romanı Muxtar Auezov adını 
әbәdiyyәtә qovuşduran bәnzәrsiz bir әsәrdir. 
Bu әsәr yazıçının bütün yaradıcılığının әn 
önәmli nümunәsi olmuşdur. Әdib Abaydan il-
ham alaraq qazax xalqının keçmiş tarixini, mә-
dәniyyәtini öyrәnmәk mәqsәdilә çoxlu kitablar 
oxumuş, xalqın ictimai-siyasi, mәdәni hәyatın-
da baş verәn dәyişikliklәr ilә yaxından tanış ol-
muş, bilavasitә xalqdan mәlumat toplamış, 
qeydlәr aparmış vә nәticәdә “Abay yolu” roma-
nını әrsәyә gәtirmişdir. Muxtar Auezov “Abay 
yolu” romanını necә yazması haqqında özü belә 
demişdir: “İnqilabdan yarım әsr әvvәl qazax 
xalqının hәyat tәrzini göstәrmәk üçün Abay 
şәxsiyyәtini formalaşdırmağı qarşıma mәqsәd 
qoydum. Qәhrәmanımın doğulub-böyüdüyü qә-
sәbәdәn olduğum üçün gәnclik dövründә onu 
yaxşı tanıyan müasirlәri, dostları, babalar vә 
nәnәlәrlә Abay haqqında danışmaq fürsәtim ol-
du. Xüsusәn 1930-cu ildәn sonra Abayın tәrcü-
meyi-halına dair sәnәdlәr toplamağa başladım. 
Abay haqqında zamanında yaşamış insanların 
dilindәn topladığım mәlumatlar 1933-cü ildә 
nәşr olunmağa başladı. Romanda yer alan şәx-
siyyәtlәr, qәbilә vә tayfa, tarixi yer adları hamı-
sı realdır. Romanda unudulanlar olduqca azdır. 
Kitabların hәr birindә qazax xalqının bütün in-
kişaf proseslәrini göstәrmәyә çalışdım” [3, s.5-
6]. Muxtar Auezovun hәr hansı bir arxiv mәlu-
matı, günlük qeydlәri, xatirәlәri olmayan bir şa-
ir haqqında bu qәdәr geniş elmi araşdırma apar-

ması vә bәnzәrsiz әsәrlәr yazması dünya әdә-
biyyatı tarixindә sözün әsl mәnasında tәkrarı 
olmayan bir әdәbi hadisәdir.  

Qırğızıstanın Xalq yazıçısı Çingiz Aytmatov 
“usta” dediyi Muxtar Auezovun “Abay yolu” 
romanının yazılması haqqında öz dәyәrli fikir-
lәrini bildirmişdir: “Muxtar Auezovu dünyaya 
tanıdan şah әsәri “Abay yolu” romanıdır. Köçә-
ri köhnә dünyanın süqutu zamanı bütün reallıq-
ları ilә xalqın taleyini qәlәmә alan yazıçı bizim 
kim olduğumuzu, yәni dünyaya necә gәldiyimi-
zi, necә yaşadığımızı tanıtmaq vәzifәsini öz 
üzәrinә götürür. Mәnim fikrimcә, böyük bir ta-
rixә sahib olan qazax xalqının yeni nәsli öz 
keçmişinә öz gözlәri ilә baxmalı idi. Millәtin 
bu gözü Muxtar Auezov idi. Yazıçı ilә xalq ara-
sındakı bu bağlılıq Auezovun qәlәmindәn güclü 
bir dalğa kimi sahilә vurdu vә qazax xalqının 
böyük әsәri – “Abay yolu” romanı yarandı” [2, 
s.8]. Dahi sәnәtkarın yaradıcılıq potensialı ge-
niş vә zәngin idi. Yazıçının qüvvәtli istedadın-
dan doğan “Abay yolu” әsәri ucsuz-bucaqsız 
böyüklüyünә vә dibsiz dәrinliyinә görә bizlәri 
heyrәtlәndirir, oxucuları özünә cәlb edir.  

Muxtar Auezov dünyaca mәşhur romanını 
yazmazdan öncә dünya әdәbiyyatındakı roman-
çılıq tәcrübәsinә bәlәd olmuş, çoxlu araşdırma-
lar aparmış vә özünә әn yaxın olanını seçmiş-
dir. Auezov “Abay”, “Abay yolu” romanlarının 
tarixindәn bәhs edәn mәqalәsindә özü bu haqda 
yazır: “Keçmişdәki yazıçıların romanlarını tәh-
lil edәrkәn özümә yaxın vә faydalı ola bilәcәk 
xüsusiyyәtlәri örnәk aldım. Xüsusilә, fransız 
yazıçısı Andre Moruanın “Bayron”u (1930) ilә 
rus yazıçısı Yuri Tınyanovun Aleksander Gri-
boyedovun hәyatından bәhs edәn “Vәzir Mux-
tarın ölümü” (1928) romanlarından tәsirlәnmi-
şәm” [1, s.14]. Uzun araşdırmaların nәticәsi 
olaraq әrsәyә gәlәn “Abay yolu” romanında ya-
zıçı Abayın yaşadığı dövrdәki feodal quruluşu-
nu, Qazax torpaqlarındakı sinfi ziddiyyәtlәri, 
qazax xalqının köçәri hәyat tәrzini, sosial ba-
lanssızlığı aydın şәkildә göstәrirdi. Auezov bu 
әsәri ilә qazax xalqının unudulmuş tarixini ye-
nidәn dirçәltdi, keçmiş ilә gәlәcәk arasında bir 
körpü yaratdı. Qazaxların әsl milli xarakterini 
tanıtmaqla bәrabәr, bütün millәtlәr, xalqlar 
üçün ortaq olan çox dәyәrli bir sәnәt әsәrini 
dünyaya tәqdim etdi.  

Romanın adının “Abay yolu” olması tәsadü-
fi deyildi. “Abay aydınlığın simvoludur. Bu yol 
gәlәcәk nәsillәr üçün dә bir yol, bir işıq mәnbә-
yidir” [4]. Hәyat hәqiqәtlәrini oxuculara olduğu 
kimi çatdırmaq Muxtar Auezovun әn böyük 
amalı idi. Onunla eyni dövrdә yaşayan hәmkar-
larının öz roman vә hekayәlәrindә hәyatı, in-
sanları olduğu kimi deyil, arzu etdiklәri kimi 
qәlәmә almasının sәbәbini Auezov yaxşı bilir-
di. Yalanların yer aldığı bir әdәbiyyatda baş ve-
rәnlәri bütün çılpaqlığı ilә qәlәmә almaq böyük 
cәsarәt tәlәb edirdi. İndiki dövr üçün bu asan 
görsәnsә dә, Sovet repressiyasının hökm sürdü-
yü bir dövrdә hәyat hәqiqәtlәrinin bütün tәfәr-
rüatları ilә tәsvir edilmәsi mümkün deyildi. Nә 
olursa olsun, hәqiqәti müdafiә edәn yazıçı әsәr-
lәrindә yer alan şәxsiyyәtlәri vә baş verәn hadi-
sәlәri real hәyatdan götürmüş, Abayın çәtin hә-
yat tәrzini, dövrün ziddiyyәtlәrini aydın şәkildә 
göstәrmәyә nail olmuşdu. Burada yazıçının 
mәqsәdi Abayın başına gәlәnlәri xronoloji ardı-
cıllıqla qәlәmә almaq deyil, xalqın bu dәyәrli 
şәxsiyyәti unutmaması üçün onun bütün şәxsi 
keyfiyyәtlәrini vurğulayaraq, tarixi bir hәyat 
hekayәsi tәqdim etmәk idi. Professor Mәmmәd 
Әliyevin dә dediyi kimi “Abay yolu” romanının 
yazılmasında mәqsәd “... tәkcә xalqın tarixini, 
adәt-әnәnәlәrini, әski Çöl qanunları ilә yaşayan 
insanların mәişәtini әks etdirmәk deyil, başlıca-
sı yeni yaranmaqda olan ictimai münasibәtlәr 
burulğanında xalqını irәli çıxarmaq, onu savad-
lı, inkişaf etmiş xalqlar cәrgәsinә qoşmaq idi” 
[7, s.26-27]. Muxtar Auezov özü dә tәrcümeyi-
halında bu mәsәlәyә toxunur: “Mәn Abay obra-
zını yaradarkәn onun yalnız xalqımızın tarixin-
dәki yeri, keçmişdәki mütәrәqqi rolu haqqında 
düşünmürdüm. Şairin keçmişdәki hәyat vә fәa-
liyyәtindәn sonrakı tarix üçün nadir yadigar 
olan cәhәtlәri seçib götürdüm. Bu cür seçmә 
әsasında Abay dövründәn başlamış cәmiyyәtin 
sosialistcә yenidәn qurulması dövrünә qәdәr 
xalqımızın keçdiyi tarixi yolu hәmişә xatırlana-
caq” [8, s.7]. Bir sözlә, “Abay yolu” romanında 
qazax xalqının hәyat tәrzi, sosial vәziyyәti, 
müxtәlif inancları vә adәt-әnәnәlәri, feodal qu-
ruluşu, sinfi mübarizә, rus işğalı vә Qәrb tәsiri 
qazax şairi, yazıçısı vә mütәfәkkiri Abay Ku-
nanbayevin tәrcümeyi-halı әtrafında tәdqiq 
edilmişdir.  

Muxtar Auezovun “Abay yolu” romanı yal-
nız Qazaxıstanda deyil, bütün Sovet әdәbiyya-
tında özünәmәxsusluğu ilә seçilirdi. Romanın 
ideologiyası vә bәdii uğuru dünyaca mәşhur sә-
nәtkarlar tәrәfindәn yüksәk qiymәtlәndirilmiş-
dir. Rus Sovet yazıçısı Konstantin Fedin “Abay 
yolu” romanı haqqında söylәmişdir ki: “Muxtar 
Auezovun “Abay yolu” әsәri bizә qazax xalqı 
haqqında tam vә aydın mәlumat verir. Mәnim 
bu roman sayәsindә qazax xalqı haqqındakı bil-
gilәrim daha da genişlәndi vә mәn yalnız indi 
özümü qazax çölünün әtrini içinә çәkәn bir qa-
zax kimi hiss edirәm” [1, s.16]. Romanda qazax 
xalqının hәyat tәrzi real boyalarla o qәdәr geniş 
vә dolğun tәsvir edilmişdi ki, әsәri oxuduqca 
hadisәlәr film sәhnәsi kimi insanın gözündә 
canlanır. “Fransız yazıçısı Lui Araqon romanın 
mütaliәsi ilә bağlı yazırdı: “Epik “Abay yolu” 
romanı XX әsrin әn yaxşı әsәrlәrindan biridir”. 
Rus sovet yazıçısı Aleksandr Fadeyev 1949-cu 
ildә Parisdәki çıxışında: “Qazax әdәbiyyatı 
“Abay yolu” kimi romanları sayәsindә dünya 
әdәbiyyatları sırasında xüsusi yerә sahibdir” 
fikrini irәli sürmüşdür [1, s.16-17]. Bu fikirlәr 
Qazax türk әdәbiyyatının roman janrında nә dә-
rәcәdә uğurlu olmasının göstәricisidir. “Mәhz 
bu cür yüksәk meyarlar әsasında yazılmış bәdii 
әsәrlәr dünya әdәbiyyatının şedevrlәri hesab 
olunmağa layiqdir” [6]. Әhәmiyyәtli elm adam-
larının “Abay yolu” romanına verdiyi tәriflәr 
çox doğru vә yerindә işlәdilmişdir. Söylәnәn 
bütün fikirlәr romanın hәr cәhәtdәn araşdırıla-
raq geniş tәdqiqatlar nәticәsindә yazılmasını bir 
daha sübut edir. 

Muxtar Auezovun vә bәlkә dә bütün Qazax 
әdәbiyyatının әn böyük әsәri olan “Abay yolu” 
әsәri epik romanın ilk nümunәsi idi. Epik ro-
man qәhrәmanların taleyinin xalqın taleyi ilә 
әlaqәlәndirildiyi әdәbi janrdır, әsas xüsusiyyәti 
tәsvir olunan hadisәlәrin reallığı vә tamlığıdır. 
Adi klassik romandan fәrqli olaraq burada bü-
töv bir tarixi dövr tәsvir edilir, milli problemlә-
rә vә maraqlara toxunulur. “Abay yolu” әsәrin-
dә dә bir tәrәfdәn XIX әsrin ikinci yarısındakı 
qazax xalqı tәsvir edilәrkәn, digәr yöndәn qәh-
rәmanların hәyatı xalqın tarixindәki mürәkkәb 
dәyişiklәrlә iç-içә verilmişdir. Abayın yaşadığı 
cәmiyyәtlә mübarizәsi, xeyirxahlıq vә zülm 
arasındakı qarşıdurma, mövcud reallığı olduğu 

kimi ifadә etmәyin çәtinliklәti epik romanda 
gözәl bir üslubda öz әksini tapmışdır.  

Romanın süjet xәttinin әsasını Abay vә ya-
xın әtrafının hakim tәbәqәnin zorakılığına qarşı 
apardığı mübarizә tәşkil edir. Dahi şairin şәxsi 
hәyatı dövrün ziddiyyәtlәri ilә nәsillәrin taleyi-
nin toqquşması zәminindә tәsvir edilir. Roman-
dakı hadisәlәrin obyektiv axını, insanların tale-
yinin cәmiyyәtin hәyatından asılı olması, ağala-
rın, bәylәrin öz statuslarından istifadә etmәsi 
kimi bu vә digәr mәsәlәlәr bütün çılpaqlığı vә 
reallığı ilә göstәrilmişdir. Kәnardan baxıldığı 
zaman romandakı hәr fәslin müstәqil mövzusu 
var, lakin xalqı üçün tәәssüf hissi keçirәn, in-
sanlara hәmişә kömәk etmәyә çalışan, haqsızlı-
ğa qarşı qorxmadan mübarizә aparan Abayın 
hәyatı vә әdәbi fәaliyyәti onları sıx şәkildә bir-
birinә bağlayır. Abay әsәrdә haqsızlığı, vicdan-
sızlığı, cәhalәti tәnqid etmәyi, elm vә xeyriyyә-
çiliyi ucaltmağı bir prinsip olaraq seçәn, öz 
haqq işi uğrunda tәkbaşına mübarizә aparan bir 
qәhrәman kimi göstәrilir. Real hәyatda Abay 
insanların gözündә nә qәdәr mükәmmәl bir in-
san idisә, romanda da şairin şәrәfli obrazı eyni 
sәviyyәdә tәdqim olunmuşdur. Muxtar Auezo-
vun Qazax әdәbiyyatının qızıl xәzinәsinә çev-
rilmiş bu әsәri sayәsindә dahi şair Abayı qazax 
xalqının әsl dәstәkçisi kimi tanıyırıq.  

Muxtar Auezovun ömrünün 15 ilini sәrf et-
diyi bioqrafik “Abay yolu” romanı dörd cilddәn 
ibarәtdir. “Romanın ilk kitabı 1938-1940-cı il-
lәrdә “Telqara” adı ilә qәlәmә alındı. “Okudan 
Kaytkanda” vә “Kat-Kabatta” adlı fәsillәri 
1939-cu ildә nәşr olundu. 1940-cı ilin payızında 
“Telqara” adlandıran birinci kitab әvvәlcә әski 
әlifba ilә mәtbәәyә verildi, iki il aradan sonra 
isә kiril әlifbası ilә 1942-ci il iyul ayında 
“Abay” adı ilә çap olundu” [11, s.182-183]. 
“İkinci kitab 1947-ci ildә “Abay”, üçüncü kitab 
1950-ci ilә “Şair Ağa”, dördüncü kitab isә 
1952-ci ildә “Abay yolu” adı ilә çap olunmuş 
vә roman bütövlükdә “Abay yolu” adlandırıl-
mışdır. Daha sonra roman 1956 vә 1959-cu il-
lәrdә müxtәlif nәşrlәrdә çap olunmuşdur [12, 
s.57]. 

“Abay yolu” hәlә hissә-hissә çap olunarkәn 
bir sıra çәtinliklә qarşılaşır. Әsәrin birinci kitabı 
– “Telqara” 1940-cı ildә tamamlanıb çap üçün 
nәşriyyata tәqdim edilir. Lakin kitab oxunduq-

dan sonra tәhlükәli kitab adlandırılaraq nәşrinә 
qadağa qoyulur vә Muxtar Auezova qaytarılır. 
Sonradan Qazax әdәbiyyatına, Muxtar Auezov 
yaradıcılığına rәğbәt bәslәyәn Beysembay Ken-
jebayev kitabı Muxtar Auezovdan geri alaraq 
gizli şәkildә çap etdirir. Bu barәdә görkәmli 
abayşünas Tursın Curtbay öz müsahibәsindә 
mәlumat vermişdir: “Beysembay Kenjebayev 
Moskva mәtbuatında "Kazmembaspa" jurnalı-
nın baş redaktoru vәzifәsindә çalışırdı. O, İkin-
ci Dünya müharibәsi zamanı Sovet dövlәtinin 
maneәlәrinә mәhәl qoymadan “Abay” kitabını 
nәşriyyata göndәrir vә Kuandık Şanqıtbayevin 
redaktorluğu ilә çap etdirir” [5]. “Çox keçmә-
dәn Beysembay Kenjebayevin Kuandık Şanqıt-
bayev ilә birlikdә yazdığı “Abay” kitabına hәsr 
olunmuş “Qazax hәyatının ensiklopediyası” ad-
lı mәqalәsi “Sosial Qazaxıstan” qәzetindә dәrc 
olunur” [10, s.13]. Yalnız bundan sonra hәr kәs 
romanın çap edilmәsindәn xәbәrdar olur. “Yo-
luxucu xәstәlik sәbәbilә xәstaxanaya yerlәşdiri-
lәn Muxtar Auezov kitabının nәşrindәn xәbәr-
siz idi. Kenjebayev xәstaxanaya gedәrәk Mux-
tarı ikinci mәrtәbәnin eyvanına çağırıb kitabın 
çap olunması xәbәrini verir: “Müjdә, Muxtar! 
“Abay” nәşr olundu” [10, s.13]. Bunu eşidәn 
böyük yazıçı göz yaşlarını saxlaya bilmәyib ağ-
layaraq Kenjebayevә: “Unutmayacam, unutma-
yacam, sәn Abayı diriltdin” söylәyir” [11, 
s.183]. Әlbәttә, bu göz yaşları sevincdәn idi, o, 

xәstaxana eyvanına Muxtar Auezov kimi çıx-
mış, yatağına Qazax xalqının böyük yazıçısı 
Muxtar Omarxan oğlu Auezov olaraq geri dön-
müşdü. Belәliklә, Beysembay Kenjebayevin cә-
sarәti sayәsindә Muxtar Auezov mәnәvi dәstәk-
çi, yeri gәldikdә xilaskarı olan “Abay”ı, Qazax 
xalqı isә mәnәvi dәyәri olan çox böyük bir xә-
zinә qazandı.  

Qazax hәyatının ensiklopediyası, qazaxların 
dastanı sayılan әsәr, yalnız hәcminin genişliyi 
ilә deyil, hәm dә fikir gözәlliyi, mövzusunun 
әhәmiyyәti, reallığı ilә uğur qazandı. Romanın 
ensiklopedik bir әsәr olduğunu professor Kanış 
Satbayev bu sözlәr ilә ifadә etmişdir: “Qazax 
türklәrinin tarixini araşdırmaq istәyәn hәr kәs 
mütlәq bu әsәri oxumalıdır. Bu әsәr sayәsindә 
filoloqlar Qazax әdәbi dilinin inkişafı, etnoqraf-
lar keçmiş dövrdәki insanların yaşayış tәrzi, 
inancları, adәt-әnәnәlәri, iqtisadçılar XIX әsr-
dәki xalq tәsәrrüfatının әsas sahәlәri, hüquqşü-
naslar isә şәriәtdәn başlayaraq XX әsrin әvvәl-
lәrindәki çöl qanunları haqqında mәlumat әldә 
edә bilәrlәr” [12, s.57]. Muxtar Auezovun 
“Abay yolu” roman-epopeyası Kanış Satbaye-
vin vurğuladığı kimi, sözün hәqiqi mәnasında 
keçәn әsrin ikinci yarısında qazax xalqının hә-
yatının müxtәlif tәrәflәrini açıq şәkildә göstә-
rәn, o dövrü geniş vә çoxşaxәli bir şәkildә әks 
etdirәn ensiklopedik bir әsәrdir. 

  
Nәticә / Conclusion 

 
Qazax xalqının minillik mәdәniyyәti Abayı, 

Abay Muxtar Auezovu, Auezov isә “Abay yo-
lu”nu yaratdı vә bütün bunların qaynağı qazax 
xalqının tarixi, hәyat tәrzi vә adәt-әnәnәlәri ol-
du. 

Mәhz “Abay yolu” romanı sayәsindә Muxtar 
Auezov Abayı әdәbiyyatda әbәdilәşdirdi, unu-
dulmaqdan qurtardı vә böyük şairin seçdiyi yo-
lu xalqa hәdәf kimi göstәrdi. Abay Kunanbayev 
vә Muxtar Avezovun adları әbәdi olaraq milli 
duyğularda birlәşmiş böyük adlara çevrildi. 

Жанровые и тематические особенности романа Мухтара Ауэзова  
«Путь Абая» 

Резюме. Мухтар Ауэзов один из выдающихся писателей казахской литературы ХХ века. В 
многогранном творчестве писателя роман «Путь Абая» имеет особую значимость. Роман 
заслуживает внимания с точки зрения идейного содержания и стиля языка. «Путь Абая» это 
жизненная эпопея, которая воплощает в себе жизнь казахского народа и Абая Кунанбаева. 
Мухтар Ауэзов был много начитан об историческом и культурном прошлом казахского 
народа, подробно осведомлён о общественно-политических, культурных преобразованиях, 
происходивших в жизни народа, узнавая о них непосредственно от народа, делая заметки, 
что привело к созданию романа «Путь Абая», который анализирован в статье. Кроме того, в 
статье нашли место суждения мировых литераторов о романе «Путь Абая» и их отношение к 
казахской литературе. В статье подробно освещёны причины успеха романа, признанного 
«энциклопедией казахской жизни», «казахским дастаном», не только по значительному 
объёму, но и неповторимостью темы, красотой мысли, реальностью и значительностью 
темы.     
Ключевые слова: казахский народ, Мухтар Ауэзов, Абай, «Путь Абая», роман 
 

 205www.phil-art.journal.az


